ACTA
APOSTOLICAE SEDIS

COMMENTARIUM OFFICIALE

AN. BT VoL. CV

TYPIS VATICANIS
MMXIII




An. et vol. CV 4 Tanuarii 2013 N. 1

ACTA APOSTOLICAE SEDIS

COMMENTARIUM OFFICIALE

Directio: Palazzo Apostolico — Citta del Vaticano — Administratio: Libreria Editrice Vaticana

ACTA BENEDICTI PP. XVI

LITTERAE DECRETALES

Quibus Beato Aloisio Guanella Sanctorum honores decernuntur.

BENEDICTUS EPISCOPUS
SERVUS SERVORUM DEI

AD PERPETUAM REI MEMORIAM

«Domine, hominem non habeo, ut, cum turbata fuerit aqua, mittat
me in piscinam; (...) Dicit ei Iesus: Surge, tolle grabatum tuum et ambula»
(o 5, 7-8).

Beatus Aloisius Guanella ibi continue adstare conatus est ubi vocem au-
diebat pauperis eique auxilium offerre poterat. Hunc animi sensum ab infan-
tia coluerat, postea annis Seminarii ac postea per totam vitam sacerdotalem.
Anima eius die Primae Communionis signata est, cum in oratione censuit
contemplari Beatam Mariam Virginem monstrantem illi turbam pauperum
quibus ipsemet auxilium esset laturus. Hoc misericordiae Divinae signum
usque ad postremos vitae annos comitatum est eum.

Beatus Aloisius Guanella in loco vulgo Fraciscio, ex parte municipii vulgo
Campodolcino dioecesis Comensis, die XI1X mensis Decembris anno MDCCCXLIT
est ortus. A parentibus didicit non solum cotidianam rosarii recitationem, sed
etiam vitae sanctorum lectionem, quae totam per vitam apostolicum eius
opus insignivit. Adulescens studiorum accepit pensionem atque Collegium

frequentavit vulgo Gallio ex Ordine Clericorum Regularium a Somascha et,

deinde, Seminarium dioecesanum Comense, ubi die XXv1 mensis Maii anno
MDCCCLXVI sacerdos est ordinatus. In sollemnitate Corporis et Sanguinis
Christi primam celebravit Missam in loco vulgo Prosto di Piuro in Val
Chiavenna, ubi per unius anni spatium permansit munus alterius a parocho
exercens. Sequenti anno parochus nominatus est in loco vulgo Savogno, in
parva videlicet paroecia in montis clivo posita. Septem annis sui diligentis
ministerii loannem Bosco noverat et quosdam patres Congregationis Fra-
trum a S. Tosepho Benedicto Cottolengo Augustae Taurinorum. Austeriorem
appetens religiosam vitam, anno MbpcccLXXV, de Episcopi consensu, in Insti-
tutum Toannis Bosco se contulit, religiosa nuncupans in Societate S. Francisci
Salesii vota, in qua magni momenti munera obiit, uti Rectoris Seminarii
«vocationum adultorum». Post triennium, Episcopus Comensis Aloisium
Guanella in dioecesim revocavit, quo rediit institutionem condere cupiens
ad infantes egentes colligendos. Scholam aperuit quam tamen, ob hostilita-
tem auctoritatum publicarum, claudere debuit. « Hora misericordiae», uti
presbyter Guanella tempus singularis gratiae Divinae appellare solebat, ve-
nit, cum Episcopus suasit ei ut paroeciam in loco vulgo Pianello Lario pete-
ret, ubi coetus ortus est puellarum ad egentes iuvandos. Hic coetus originem
dedit novae Congregationi Filiarum a Sancta Maria Providentiae. Zelus et
apostolica caritas beati Aloisii beneficam auxerunt operam adeo ut operosi-
tatem ad ipsam urbem Comensem extendere possent. Hic initium habuit
Domus Divinae Providentiae, quae postea Domus Mater facta est duarum
Congregationum: femininae et masculinae. Prima missio a iuveni sorore Clara
Bosatta dirigebatur. Illa angularis exstitit lapis novae femininae operae; duos
post annos obiit et a beato Ioanne Paulo 11, Decessore Nostro, die XXI mensis
Aprilis anno McMXcl in Beatorum album est relata. Inter proposita primae
Missae Aloisius Guanella scripsit: « Volo gladius esse ignis in sancto ministe-
rio, sal spargendum ubicumque Providentia velit». Comi beatus Guanella
validum invenit fulecrum ex parte Episcopi Andreae Caroli Ferrari, qui Ar-
chiepiscopus postea sedem tenuit Mediolanensem et a beato loanne Paulo 11
beatus est declaratus. Maximum Aloisius inceptum suscepit purgandi palus-
trem locum ad fauces fluminis Adduae qui dicitur Pian di Spagna. Adiuvan-
tibus «bonis filiis», sicut sacerdos Guanella infirmos vocare solebat, nasci
potuit novus locus vulgo Nuova Olonio San Salvatore. Hic beatus sanctuarium
exstruxit Beatae Mariae Virgini ab Opere dicatum. Simul cum pauperibus
numerus etiam crevit illorum qui eos auxilio et amore prosequebantur. Anno

Mpecexevil Statutum Filiarum a Sancta Maria Providentiae composuit. Apud

Congregationem femininam, sacerdos Guanella coetum etiam sacerdotum
congregavit, quos Servos Caritatis appellavit, quibuscum vota religiosa per-
petua die xx1v mensis Martii anno Mcmviil nuncupavit. «Cessare non licet
donec pauperes adsint quibus subveniendum est» — sacerdos Guanella dicere
consuescebat per loca illa peregrinans in quibus paupertatis signa clarius
advertebantur. Sic duae religiosae Congregationes per varias Italiae regiones
propere sunt diffusae, sicut etiam per proximam Confoederationem Helveti-
cam. Anno mcM1v beatus Aloisius Guanella Romam venit ubi Servi Caritatis
domicilium prope Montem Malum constituerunt, coloniam gerentes agra-
riam. Summus Pontifex sanctus Pius X magnitudinem intellexit animi sa-
cerdotis Guanella, quem aestimabat cuique in regione vulgo Trionfale munus
concredidit ecclesiam Transitui sancti loseph dicatam exstruendi. Beatus
Aloisius praeter paroeciam fundavit etiam Piam Unionem Transitus Sancti
loseph, associationem videlicet ad orandum pro morientibus, cuius sanctus
Pius X uti primus sodalis inscribi voluit. Associatio celeriter se diffudit atque
paucis mensibus plures contigit Nationes. Zelus missionarius, quo Aloisius
Guanella nutriebatur, compulit eum ut, iam septuagenarius, mense Decembri
anno McMX11 Foederatas Civitates Americae Septentrionalis adiret ad
auxilium migrantibus in difficultatibus versantibus ferendum et rationem
laboris sororum ordinandam. Deinde mense Ianuario anno McMXV ipsemet
illis auxilium praestitit qui Aprutii motu terrae sunt concussi. In illa regione
simul cum eo sacerdos Aurelius Bacciarini operatus est, deinde Episcopus, a
Nobismet Ipsis Venerabilis Dei Servus declaratus. Ob senectutem, ob parti-
cipationem Italiae in primo bello mundiali, ob laborem aliquot confratrum in
fronte aciei, valetudo corruit beati Aloisii, qui die XXVII mensis Septembris
anno MCMXV paralysi est correptus Domi Matris Comensi in urbe. Sacerdos
Orione statim adiit eum atque suo in diario scripsit: «Ille manum meam
tenens dixit: in caelo nos videbimus». Die xX11 mensis Octobris postremo
accepit Sanctam Eucharistiam e manibus Venerabilis Servi Dei Aurelii
Bacciarini, Vicarii generalis Operis, atque Sacramento unctionis infirmorum
est refectus. Suis in memoriis scripsit: « Mors est sicut mater quae filium
amplectitur (...), est angelus qui nos ad patriam perducit». Illa mater, fulgens
sicut angelus, hora decima quarta cum quadrante transiit die Dominica xx1v
mensis Octobris anno MCMXV.

Perdurante et augescente sanctimoniae fama, Processus Informativus
ab anno McMxXIll ad annum McMXXX apud Curias episcopales Comensem et

Mediolanensem est actus. Die X1 mensis Tunii anno McMxxxil Decretum

emissum est scriptionum approbationis et die Xv mensis Martii anno
MCMXXXIX Venerabilis Servus Dei Summus Pontifex Pius XII Decretum
ad Processum Apostolicum incohandum subsignavit. Die vi mensis Martii
anno MCMLIX in celebratione Congregationis generalis, adstante beato
Toanne XXIII, examen actum est circa virtutes heroicas Servi Dei Aloisii
Guanella cuius Decretum die vi mensis Aprilis eiusdem anni est promulga-
tum. Omnibus de iure servatis, die Xv mensis Iunii anno McMLX1V Decretum
prodiit, quo duo miracula sunt approbata intercessioni beati Aloisii Guanella
adscripta. Die Xx1v mensis Octobris anno mcmLxiv Paulus VI, Decessor
Noster, in Beatorum album eum rettulit.

Intuitu Canonizationis, examini subiecta est Congregationis de Causis
Sanctorum sanatio iuvenis, victimae gravissimi casus in Archidioecesi Phila-
delphiensi, in urbe Campifontana, ex Foederatis Civitatibus Americae Septen-
trionalis. Consilium Medicum Congregationis de Causis Sanctorum, in Congre-
gatione die X11 mensis Novembris anno MMIX, agnovit sanationem sub luce
scientiae medicae inexplicabilem fuisse. Ad hunc quod attinet eventum Con-
sultores Theologi, in Congressu Peculiari, die XXX mensis Tanuarii anno MMX
habito, circa intercessionem beati Aloisii Guanella unanimiter affirmativam
tulerunt sententiam. Patres Cardinales et Episcopi, in Sessione Ordinaria die
XX mensis Aprilis eiusdem anni congregati, agnoverunt sanationem verum
fuisse miraculum, quod efficaci eiusdem beati intercessioni est attribuendum.

Nosmet Ipsi die 1 mensis Iulii anno mmx facultatem Congregationi
de Causis Sanctorum tribuimus ut Decretum super miraculo promulgaret.
Die x1x mensis Februarii anno mMX in sollemni Consistorio Canonizationem
beati Aloisii Guanella die xx111 mensis Octobris anno MMXI celebrandam
decrevimus.

Hodie igitur in foro Petriano inter sollemnia hanc pronuntiavimus
formulam:

Ad honorem Sanctae et Individuae Trinitatis, ad exaltationem fidei
catholicae et vitae christianae incrementum, auctoritate Domini nostri Tesu
Christi, beatorum Apostolorum Petri et Pauli ac Nostra, matura deliberatio-
ne praehabita et divina ope saepius implorata, ac de plurimorum Fratrum
Nostrorum consilio, Beatos Guidonem Mariam Conforti, Aloisium Guanella
et Bonifatiam Rodriguez De Castro Sanctos esse decernimus et definimus, ac
Sanctorum Catalogo adscribimus, statuentes eos in universa Ecclesia inter
Sanctos pia devotione recoli debere. In nomine Patris et Filii et Spiritus

Sancti.

Quae autem his Litteris decrevimus, nunc et in posterum rata et firma

esse volumus, contrariis quibuslibet rebus minime obstantibus.

Datum Romae apud S. Petrum, die tertio et vicesimo mensis Octobris,

anno Domini bismillesimo undecimo, Pontificatus Nostri septimo.

EGO BENEDICTUS

Catholicae Kcclesiae Episcopus

Marcellus Rossetti, Protonot. Apost.

Loco 88 Plumbi
In Secret. Status tab., n. 197.346

11

Quibus Beato Iacobo Berthieu Sanctorum honores decernuntur.

BENEDICTUS EPISCOPUS
SERVUS SERVORUM DEI

AD PERPETUAM REI MEMORIAM

« Quicumque quaesierit animam suam salvam facere, perdet illam; et,
quicumque perdiderit illam, vivificabit eam» (Lc¢ 17, 33).
Beatus martyr Iacobus Berthieu hoc Domini verbum tenuit donec suam

traderet vitam, potius quam a fide descisceret. Die xxviI mensis Novembris

anno MDCCCXXXVII in oppido Polminhac dicionis Cantalensis in Francogallia
ex pauperum sed perquam religiosorum agricolarum familia ortus est, qui
eodem ortus die eum baptizandum curaverunt. Primis curriculis nativo in
pago absolutis, Institutum Fratrum Scholarum Christianarum in oppido Au-
rillac frequentavit. Mox a Iesu Christo est captus, quem ut discipulus perse-
quendum decrevit, Seminarium Minus in urbe Pléauz ingrediens, inde ad
Seminarium Maius Sancti Flori se contulit, ubi presbyteralem ordinationem
die xX1 mensis Maii anno MDcCCLXII recepit. In proxima paroecia Roannes-
Saint-Mary vicarius est renuntiatus, in quo ministerio animas salvandi desi-
derio flagravit. Confirmabatur interea in eo religiosa vocatio et missionaria,
sic anno MDCCCLXXIII in novitiatum Societatis Iesu est ingressus, cuius sodalis
factus totum orbem peragrare ad Dei gloriam cupiebat. Eius moderatores
eum missionarium in Madagascariam miserunt. Indefatigabilis pastor Insulae
Sanctae Mariae, linguae illius loci ediscendae impensam operam dedit. Prae-
ter catechismum tradendum, baptismum vitamque liturgicam studiose prae-
parandam, providum opus gessit indigenas instituendi, cum eos congruam
agriculturam doceret atque sic brevi tempore effecit ut populus sibi deman-
datus in sociali et oeconomica provincia progrediretur. Anno MDCCCLXXXI,
propter decretam a Francogallicis dicionibus religiosorum depulsionem, una
cum aliis sodalibus missionariis Insulam Sanctae Mariae coactus est deserere.
Magnum Madagascariae solum exsules recepit. Primum ad Ambohimandroso
oppidum missus est, exinde, loci regimine subinde oppugnante, ad Tamata-
vensem urbem, tum denique ad Vohémar locum, id est ad septentrionalem-
orientalem partem illius insulae, ut cappellani Francogallorum militum mu-
nere fungeretur. Pace rursus constituta, ad novam missionem die 111 mensis
Tulii anno MDCCCLXXXVI se contulit, quae fuit Ambositra. At obtemperans
prorsus moderatoribus, floridam communitatem christianorum deserere est
coactus, quae quinque per annos eum indefessum habuerat apostolum. Ad
Andrainarivo urbem, scilicet ad septentrionalem-orientalem partem Tanana-
rivi, missus est. Separationis dolor non impedivit quominus renovato studio
se novae communitati, se recipienti, traderet. Gabrieli fratri, in India missio-
nario, aperte scripsit: « Vesperi et mane catechismum doceo atque reliquum
tempus in homines recipiendos confero, aut in omnes qui ad Vicariatum
pertinent, amicos inimicosque invisendos, ut Domino nostro eos lucrer».
Districtus Anjozorofady eius fuit postrema statio. Etiam nova in missione
penitus loci vitam induit; omnes convenit; res oeconomicas regionis, operis,

mutui adiumenti, doctrinae tradendae in se recepit. Nihil ei fuit indifferens.

Adversus iniusta pugnavit, dum pauperes aegrotosque iuvabat. Madagasca-
rienses eum putabant sacerdotem de caelo descendentem, cum dicerent:
« Noster es pater et mater». Totum se omnibus dicavit, cum ex precatione
et Cordis lesu amore humanam sacerdotalemque vim hauriret, dum anno
Mpecexevl ad martyrium perveniret. Annis illis latronum agmina necando
et omnia delendo Nationem vastabant, potissimum christianos insectaban-
tur, sontes, ad eorum opinionem, propter alienigenarum amicitiam. Paroe-
cilam vacuefacere omnibus una cum suis christianis coactus, a nonnullis se-
nibus aegrotisque iuvandis retardatus est, cum suum equum cuidam eorum
concessisset. Ab agmine, a militibus fulto, fugitivorum iam seiunctus, a la-
tronibus captus, ad pagum Ambiatibe perductus est. Grassatorum moderator
ab ipsius collo crucifixum detraxit, petens ab eo ut a fide deficeret atque, eo
negante, iussit ut ipse manuballista necaretur. Die viin mensis Iunii anno
MDCCCXeVI interiit, cum diceret: « Mori malo potius quam a fide mea deficere ».

Martyrii patris Iacobi Berthieu propter famam, cum in Madagascaria tum
in Francogallia plane diffusam, Archiepiscopus Antananarivensis Processum
Ordinarium Informativum incohavit, qui annis MCMXXXITI-MCMXXXV peractus
est. Processus vero Apostolicus de Servi Dei martyrio annis MCMXLVII-
MeMXLVIIL est absolutus. Paulus VI eundem die xvii mensis Octobris anno
MCMLXV in beatorum catalogum rettulit. His perfectis a iure statutis rebus,
anno MMV in archidioecesi Antananarivensi dioecesana inquisitio de putata
mira sanatione est acta. Medici Consultores Congregationis de Causis
Sanctorum die vii mensis Maii anno mMIX id ad scientiam inexplicabile
iudicarunt et Theologi Consultores in Congressione Peculiari die XXI mensis
Maii anno MMX1 coadunati efficaci beati intercessioni sunt suffragati. Patres
Cardinales et Episcopi, in Sessione Ordinaria die viil mensis Novembris anno
MMXI coadunati, hunc casum verum miraculum putaverunt. Itaque faculta-
tem fecimus ut Congregatio de Causis Sanctorum Decretum die XXIX mensis
Decembris anno myx1 ederet. Nos Ipsi in Consistorio die xviilt mensis Februa-
rii anno MMXI1 habito statuimus ut canonizationis beati Iacobi Berthieu ritus
die xx1 mensis Octobris anno MMXI1I celebraretur.

Hodie igitur in foro Petriano inter sollemnia hanc pronuntiavimus
formulam:

Ad honorem Sanctae et Individuae Trinitatis, ad exaltationem fidei ca-
tholicae et vitae christianae incrementum, auctoritate Domini nostri Iesu
Christi, beatorum Apostolorum Petri et Pauli ac Nostra, matura deliberatio-

ne praehabita et divina ope saepius implorata, ac de plurimorum Fratrum

Nostrorum consilio, Beatos Tacobum Berthieu, Petrum Calungsod, Ioannem
Baptistam Piamarta, Mariam a Monte Carmelo Sallés y Barangueras, Ma-
riam Annam Cope, Catharinam Tekakwitha et Annam Schéaffer Sanctos esse
decernimus et definimus, ac Sanctorum Catalogo adscribimus, statuentes eos
in universa Hecclesia inter Sanctos pia devotione recoli debere. In nomine
Patris et Filii et Spiritus Sancti.

Quae autem his Litteris decrevimus, nunc et in posterum rata et firma

esse volumus, contrariis quibuslibet rebus minime obstantibus.

Datum Romae apud S. Petrum, die vicesimo primo mensis Octobris, anno

Domini bis millesimo duodecimo, Pontificatus Nostri octavo.

EGO BENEDICTUS

Catholicae Ecclesiae Episcopus

Marcellus Rossetti, Protonot. Apost.

Loco 88 Plumbi

In Secret. Status tab., n. 205.563

CONSTITUTIO APOSTOLICA

GBOKENSIS

In Nigeria nova conditur dioecesis Gbokensis appellanda.

BENEDICTUS EPISCOPUS

SERVUS SERVORUM DEI

AD PERPETUAM REI MEMORIAM

Apostolorum navitatem qui, vestigia Christi sequentes, praedicaverunt
verbum veritatis et genuerunt Kcclesias (c¢fr Ad gentes, 1), Nos, qui beato
Petro successimus, omnibus viribus prosequimur atque in praesens mentem
Nostram ad fideles vertimus in Nigeria degentes. Eorum pastorales perspi-
cientes necessitates spiritaleque iter, de nova cogitavimus dioecesi ibi insti-
tuenda. Idcirco, quorum interest cognita sententia, de consilio Congregatio-
nis pro Gentium Evangelizatione, plenitudine Apostolicae Nostrae potestatis,
territoria civilia vulgo dicta «Local Government Areas», videlicet Gboko,
Tarka, Burukw, Ushongo, Kwande, Vandeikya et Konshisha, ab ecclesiali
communitate Makurdensi distrahimus, ex quibus novam dioecesim erigimus
Gbokensem appellandam. Novae ecclesialis communitatis sedem in urbe v. d.
Yboko statuimus templumque ibidem exstans Deo in honorem Sancti loannis
Baptistae dicatum ad gradum evehimus templi Cathedralis, cunctis consen-
taneis concessis iuribus et privilegiis. Dioecesim Gbokensem Metropolitanae
Eecclesiae Abugensi suffraganeam facimus atque iurisdictioni Congregationis
pro Gentium Evangelizatione subicimus. Cetera vero secundum canonicas
leges temperentur. Ad haec tandem explenda, quae per has Litteras statui-
mus, Venerabilem Fratrem Augustinum Kasujja, Archiepiscopum titulo
Caesariensem in Numidia atque Apostolicum Nuntium in Nigeria deputa-
mus, necessarias eidem tribuentes facultates etiam subdelegandi ad effectum
de quo agitur quemlibet virum in ecclesiastica dignitate constitutum, onere
imposito ad Congregationem pro Gentium Evangelizatione authenticum

exemplar actus peractae exsecutionis remittendi. Hanc denique Constitutio-

nem Nostram nunc et in posterum ratam esse volumus, contrariis quibuslibet

rebus non obstantibus.

Datum Romae, apud S. Petrum, die undetricesimo mensis Decembris,

anno Domini bismillesimo duodecimo, Pontificatus Nostri octavo.

8 Tharsicius card. BERTONE

Secretarius Status

Marcellus Rossetti, Protonot. Apost.
Franciscus Di Felice, Protonot. Apost.

Loco 88 Plumbi
In Secret. Status tab., n. 208.152































































































































































































































































































































































